
提    要

先王制禮，緣乎人情，是故古人於宗廟祭祀，必先求神，乃有灌地降神之事，蓋以神既

來格而後可享。惟據經傳所見，祼禮祇作為某一禮典組成之一節次，不單獨行使，故多散見諸

禮之中。復以祼禮不傳，難知其詳，而載籍簡約，說者又各出己意，致使古宗廟祭祀中，降神

之祼禮，真象難明。夫祼本專為求神之禮，而先王亦以斯禮待賓客，遂及賓客之禮，而諸侯冠

禮有祼享之儀，天子籍禮亦有祼鬯之節，其意義及其儀法，或當有殊。且宗廟之祼有祼神祼尸

之分，賓客之祼有禮祼饗祼之別，而說者亦不盡全同。若夫鬱鬯所用鬱草或所盛禮器，漢儒箋

注亦不能無誤。因徵諸經傳群籍以及出土實物資料，以探搜典籍所見宗廟祭祀中之祼禮及其相

關問題。或考其原委，以袪眾惑，或博綜異說，以辨是非，期得近其實象。

